
ஶிவஸ்ய கவசம் ஸ்தோத்ரம் ஶ்ரூயதாமிதி ஶௌநக ।
வஸிஷ்டே²ந ச யத்³த³த்தம் க³ந்த⁴ர்வாய ச யோ மநு: ॥ 39॥
ஓம் நமோ ப⁴க³வதே ஶிவாய ஸ்வாஹேதி ச மநு: ।
த³த்தோ வஸிஷ்டே²ந புரா புஷ்கரே க்ரு’பயா விபோ⁴ ॥ 40॥
அயம் மந்த்ரோ ராவணாய ப்ரத³த்தோ ப்³ரஹ்மணா புரா ।
ஸ்வயம் ஶம்பு⁴ஶ்ச பா³ணாய ததா² து³ர்வாஸஸே புரா ॥ 41॥
மூலேந ஸர்வம் தே³யம் ச நைவேத்³யாதி³கமுத்தமம் ।
த்⁴யாயேந்நித்யாதி⁴கம் த்⁴யாநம் வேதோ³க்தம் ஸர்வஸம்மதம் ॥ 42॥
ௐ நமோ மஹாதே³வாய ।
பா³ண உவாச ।
மஹேஶ்வர மஹாபா⁴க³ கவசம் யத் ப்ரகாஶிதம் ।
ஸம்ஸாரபாவநம் நாம க்ரு’பயா கத²ய ப்ரபோ⁴ ॥ 43॥
மஹேஶ்வர உவாச ।
ஶ‍்ரு’ணு வக்ஷ்யாமி ஹே வத்ஸ கவசம் பரமாத்³பு⁴தம் ।
அஹம் துப்⁴யம் ப்ரதா³ஸ்யாமி கோ³பநீயம் ஸுது³ர்லப⁴ம் ॥ 44॥
புரா து³ர்வாஸஸே த³த்தம் த்ரைலோக்யவிஜயாய ச ।
மமைவேத³ம் ச கவசம் ப⁴க்த்யா யோ தா⁴ரயேத் ஸுதீ: ⁴ ॥ 45॥
ஜேதும் ஶக்நோதி த்ரைலோக்யம் ப⁴க³வந்நவலீலயா ।
ஸம்ஸாரபாவநஸ்யாஸ்ய கவசஸ்ய ப்ரஜாபதி: ॥ 46॥
ரு’ஷிஶ்ச்ச²ந்த³ஶ்ச கா³யத்ரீ தே³வோऽஹம் ச மஹேஶ்வர: ।
த⁴ர்மார்த²காமமோக்ஷேஷு விநியோக:³ ப்ரகீர்தித: ॥ 47॥
பஞ்சலக்ஷஜபேநைவ ஸித்³தி⁴த³ம் கவசம் ப⁴வேத் ।

யோ ப⁴வேத் ஸித்³த⁴கவசோ மம துல்யோ ப⁴வேத்³பு⁴வி ।
தேஜஸா ஸித்³தி⁴யோகே³ந தபஸா விக்ரமேண ச ॥ 48॥
ஶம்பு⁴ர்மே மஸ்தகம் பாது முக²ம் பாது மஹேஶ்வர: ।
த³ந்தபங்க்திம் நீலகண்டோ²ऽப்யத⁴ரோஷ்ட²ம் ஹர:ஸ்வயம் ॥ 49॥
கண்ட²ம் பாது சந்த்³ரசூட:³ஸ்கந்தௌ⁴ வ்ரு’ஷப⁴வாஹந: ।
வக்ஷ:ஸ்த²லம் நீலகண்ட:² பாது ப்ரு’ஷ்ட²ம் தி³க³ம்ப³ர: ॥ 50॥
ஸர்வாங்க³ம் பாது விஶ்வேஶ:ஸர்வதி³க்ஷு ச ஸர்வதா³ ।
ஸ்வப்நே ஜாக³ரணே சைவ ஸ்தா²ணுர்மே பாது ஸந்ததம் ॥ 51॥
இதி தே கதி²தம் பா³ண கவசம் பரமாத்³பு⁴தம் ।
யஸ்மை கஸ்மை ந தா³தவ்யம் கோ³பநீயம் ப்ரயத்நத: ॥ 52॥
யத் ப²லம் ஸர்வதீர்தா²நாம் ஸ்நாநேந லப⁴தே நர: ।
தத் ப²லம் லப⁴தே நூநம் கவசஸ்யைவ தா⁴ரணாத் ॥ 53॥
இத³ம் கவசமஜ்ஞாத்வா ப⁴ஜேந்மாம் ய:ஸுமந்த³தீ: ⁴ ।
ஶதலக்ஷப்ரஜப்தோऽபி ந மந்த்ர:ஸித்³தி⁴தா³யக: ॥ 54॥
இதி ஶ்ரீப்³ரஹ்மவைவர்தே ஶங்கரகவசம் ஸமாப்தம் ।

